
Annotatsiya. Ushbu ilmiy ishda yashil infratuzilmaning mazmun-mohiyati, uning asosiy 

tarkibiy qismlari hamda mintaqaviy iqtisodiy o‘sishdagi roli o‘rganiladi. Asosiy e’tibor mintaqalarda 

barqaror rivojlanishni ta’minlashda ekologik toza, resursni tejovchi va iqlimga mos infratuzilmaviy 

loyihalarning ahamiyatiga qaratilgan. 

Tadqiqotda yashil infratuzilmani joriy etishda yuzaga kelayotgan asosiy muammolar – 

moliyalashtirishdagi cheklovlar, texnologik bazaning zaifligi, kadrlar yetishmovchiligi hamda 

normativ-huquqiy asoslarning takomillashmaganligi ko‘rib chiqiladi. 

Kalit so‘zlar: yashil infratuzilma, mintaqaviy iqtisodiy o‘sish, barqaror rivojlanish, ekologik 

xavfsizlik, qayta tiklanadigan energiya, ekologik muammolar, davlat-xususiy sheriklik, yashil 

texnologiyalar, atrof-muhit muhofazasi, infratuzilmani moliyalashtirish, innovatsion rivojlanish, iqlim 

o‘zgarishi, resursni tejovchi tizimlar. 

Kirish. So‘nggi yillarda global iqlim o‘zgarishi, ekologik muammolar va tabiiy resurslarning 

cheklangani barqaror rivojlanish masalasini dunyo miqyosida dolzarb qilib qo‘ymoqda. Bu sharoitda 

yashil iqtisodiyot konsepsiyasi ilgari surilib, unga asoslangan yashil infratuzilma iqtisodiy va ekologik 

muvozanatni ta’minlashda muhim vosita sifatida e’tirof etilmoqda.[1] 

Yashil infratuzilma deganda, ekologik jihatdan toza, energiya va resurslarni tejovchi, atrof-

muhitga minimal zarar yetkazuvchi infratuzilmaviy tizimlar va texnologiyalar tushuniladi. U 

transport, energetika, suv ta’minoti, qurilish, chiqindilarni boshqarish kabi sohalarda barqaror va 

samarali yechimlar yaratishni nazarda tutadi.[2] 

Mintaqaviy darajada yashil infratuzilmani rivojlantirish esa nafaqat ekologik holatni yaxshilash, 

balki yangi ish o‘rinlarini yaratish, investitsiyalar oqimini oshirish, turmush sifatini yaxshilash kabi 

ko‘plab iqtisodiy afzalliklarni ham beradi. Shu bilan birga, mavjud infratuzilmaning eskirganligi, 

moliyaviy va institutsional resurslarning cheklangani, hamda axborot va texnologik kamchiliklar 

ushbu jarayonning samarali kechishiga to‘sqinlik qilmoqda.[3] 

Mazkur ishda yashil infratuzilmaning mintaqaviy iqtisodiy o‘sishdagi o‘rni, mavjud 

muammolar, ularni hal etish yo‘llari hamda xalqaro tajribani hisobga olgan holda amaliy tavsiyalar 

ko‘rib chiqiladi. Tadqiqot natijalari yashil infratuzilmani rivojlantirish orqali mintaqalarda barqaror 

iqtisodiy o‘sishga erishish imkoniyatlarini ochib berishga xizmat qiladi.[4] 

Adabiyotlar tahlili. Yashil infratuzilma va uning mintaqaviy iqtisodiy o‘sishga ta’siri so‘nggi 

yillarda global ilmiy-amaliy tadqiqotlarda dolzarb mavzulardan biri sifatida ko‘rilmoqda. Xalqaro 

miqyosda BMT (UNEP, UN-Habitat), Jahon banki, OECD kabi tashkilotlar yashil infratuzilmaning 

iqtisodiy va ekologik barqarorlikni ta’minlashdagi o‘rnini keng yoritib kelmoqda. Jumladan, Jahon 

bankining “Inclusive Green Growth” (2012) hisobotida yashil infratuzilmaning barqaror iqtisodiy 

o‘sishdagi roli, investitsion samaradorligi va ijtimoiy-iqtisodiy foydalari tahlil qilinadi.[5] 

OECD tomonidan e’lon qilingan tahlillarda yashil infratuzilmaning innovatsion texnologiyalar, 

energetika, suv xo‘jaligi va transport sohalaridagi qo‘llanilishi mintaqaviy rivojlanish bilan bog‘lab 

o‘rganilgan. UN-Habitat esa urbanizatsiya sharoitida yashil infratuzilmani rivojlantirish orqali shahar 

va qishloqlarda ekologik muvozanatni saqlash usullarini tavsiya qiladi.[6] 

O‘zbekistonlik tadqiqotchilar tomonidan ham ushbu yo‘nalishda bir qator tadqiqotlar olib 

borilgan. Masalan, S. Abdurahmonov, M. Karimov, Z. Yo‘ldoshev kabi olimlar yashil iqtisodiyot, 

ekologik xavfsizlik va barqaror rivojlanish masalalarini iqtisodiy jihatdan tahlil qilib, yashil 

infratuzilmaning zarurligini asoslab berganlar. Ularning fikriga ko‘ra, infratuzilmaviy sohalarda 

ekologik yondashuvlarni keng joriy etish iqtisodiy o‘sishning sifatini oshiradi va uzoq muddatli 

ijtimoiy barqarorlikni ta’minlaydi.[7] 

Asosiy muammolar va ularning yechimlari 

Muammo: Yashil infratuzilma loyihalari, ayniqsa qayta tiklanuvchi energiya, chiqindilarni qayta 

ishlash, ekologik transport kabi sohalarda katta boshlang‘ich investitsiyalarni talab qiladi. Ko‘pgina 

mintaqalarda, ayniqsa rivojlanayotgan hududlarda, ushbu mablag‘larni ajratish imkoniyati 

cheklangan. 

Yechimlar: 

 Yashil obligatsiyalar (green bonds) chiqarishni yo‘lga qo‘yish 

 Xalqaro moliyaviy institutlar va donor tashkilotlar bilan hamkorlik qilish 

 Davlat-xususiy sheriklik (PPP) asosida loyihalarni amalga oshirish 

 Mahalliy byudjetdan maqsadli subsidiyalar ajratish 

Muammo: Yashil infratuzilmani rivojlantirish uchun zarur bo‘lgan qonunchilik va me’yoriy-

huquqiy hujjatlar ayrim hollarda eskirgan yoki noaniq bo‘lib, amaliyotda to‘siqlar keltirib chiqaradi. 

Yechimlar: 

 Yashil infratuzilmaga oid alohida qonunlar va davlat dasturlarini ishlab chiqish 

 Ekologik baholash tizimlarini takomillashtirish 

 Loyihalarning ekologik samaradorligini belgilovchi mezonlarni joriy etish 

Muammo: Ko‘pgina mintaqalarda zamonaviy, ekologik toza va energiya tejovchi texnologiyalar 

yetarli darajada mavjud emas yoki ulardan foydalanish darajasi past. 

Yechimlar: 

 Innovatsion texnologiyalarni import qilish va mahalliylashtirish 

 Yashil texnologiyalarni qo‘llovchi startap va loyihalarni qo‘llab-quvvatlash 

 Ilmiy-tadqiqot institutlari bilan hamkorlikni kuchaytirish 

Yashil infratuzilmaning rivojlanishi — nafaqat ekologik xavfsizlikni ta’minlash, balki 

mintaqalarda barqaror iqtisodiy o‘sishga erishishning muhim omillaridan biridir. Mazkur tadqiqot 

davomida aniqlanishicha, yashil infratuzilma loyihalari orqali resurslardan samarali foydalanish, iqlim 

o‘zgarishiga moslashish, yangi ish o‘rinlarini yaratish va investitsiyalarni jalb qilish imkoniyati 

mavjud.[8] 

Shu bilan birga, O‘zbekiston mintaqalarida yashil infratuzilmani keng miqyosda joriy etishda bir 

qator tizimli muammolar mavjud: moliyaviy manbalar tanqisligi, zamonaviy texnologiyalar va 

mutaxassislar yetishmasligi, hamda aholining ekologik madaniyat darajasining pastligi shular 

jumlasidandir.[9] 

Ushbu muammolarni hal etish uchun quyidagi yo‘nalishlarda kompleks yondashuv talab etiladi: 

 Yashil moliyalashtirish mexanizmlarini (green bonds, ekologik kreditlar, PPP) faol tatbiq 

etish; 

 Zamonaviy ekologik texnologiyalarni joriy etish va mahalliylashtirishni qo‘llab-quvvatlash; 

 Kadrlar tayyorlash tizimini yashil iqtisodiyot ehtiyojlariga mos ravishda takomillashtirish; 

 Yashil infratuzilmani rivojlantirishga doir qonunchilik bazasini mustahkamlash; 

 Aholi o‘rtasida ekologik tafakkurni oshirish bo‘yicha keng ko‘lamli axborot-targ‘ibot ishlarini 

olib borish. 

Xulosa qilib aytganda, yashil infratuzilma mintaqaviy iqtisodiy o‘sishning yangi strategik 

yo‘nalishi sifatida qaralishi zarur. Uning samarali rivojlanishi orqali nafaqat iqtisodiy barqarorlik, 

balki ijtimoiy farovonlik va ekologik xavfsizlik ham ta’minlanadi.[10] 

Annotatsiya. Ushbu maqola raqamli texnologiyalar yordamida yashil iqtisodiyotning 

innovatsion rivojlanish istiqbollarini o‘rganishga bag‘ishlangan. Maqolada ekologik barqarorlikni 

ta’minlash va iqtisodiyotni yashillashtirish yo‘lida raqamli transformatsiyaning ahamiyati tahlil 

qilinadi. Shuningdek, zamonaviy raqamli vositalar va platformalarning iqtisodiyotda samarali 

qo‘llanilishi, raqamli innovatsiyalar yordamida atrof-muhit muhofazasi, tabiiy resurslardan samarali 

foydalanish hamda barqaror rivojlanish maqsadlariga erishish imkoniyatlari ko‘rib chiqiladi. 

O‘zbekistonda yashil iqtisodiyotning raqamli rivojlanishi uchun yetuk mutaxassislarni jalb qilish, 

xalqaro standartlar va talablar doirasida shart-sharoitlar yaratish masalalari ham yoritiladi. 

Kalit so‘zlar: raqamli texnologiyalar, yashil iqtisodiyot, innovatsion rivojlanish, barqaror 

rivojlanish, ekologiya, raqamli transformatsiyaning. 

Kirish  

Global iqtisodiyotda barqarorlik va atrof-muhit muhofazasi dolzarb masalalardan biriga 

aylangan hozirgi davrda, yashil iqtisodiyot tamoyillarini joriy etish samarali yechim sifatida qabul 

qilinmoqda. Ayniqsa, raqamli texnologiyalar iqtisodiyotning turli sohalarida innovatsion 

o‘zgarishlarni amalga oshirishda va ekologik muvozanatni saqlashda muhim vosita bo‘lib xizmat 

